
LÖG 64 
“ ' . 16. des. 

um birtingu laga og stjórnvaldaerinda. 

Ríkisstjóri ISLANDS 
, 

gjörir kunnugt: Alþingi hefur fallizt á lög þessi og ég staðfest þau med sam- 
Þykki mínu: 

1. gr. 
Í A-deild Stjórnartíðinda skal birta lög öll, tilskipanir, opin bréf, auglýsingar, 

samninga við önnur ríki og aðrar tilkynningar almenns efnis, sem út eru gefnar af 

æðsta handhafa framkvæmdarvaldsins, svo og reglur, sem sameinað Alþingi kann að 
setja um framkvæmd almennra málefna í þingsályktunum. 

2. gr. 
Í B-deild Stjórnartíðinda skal birta reglugerðir, erindisbréf, samþykktir og aug- 

lýsingar, sem gefnar eru út eða staðfestar af ráðherra, umburðarbréf, ákvarðanir 

og úrlausnir ráðuneyta, sem almenna þýðingu hafa, veitingar opinberra starfa og 
lausn frá þeim, er handhafi æðsta framkvæmdarvalds eða ráðherra fer með, reikning 
sjóða, el svo er mælt í staðfestum skipulagsákvæðum þeirra, úrslit alþingiskosninga, 
skrá yfir félög, firmu og vörumerki, sem tilkynnt hafa verið á árinu, heiðursmerki, 
nafnbætur og heiðursverðlaun, sem ríkisstjórnin veitir. 

3. gr. 
Í Lögbirtingablaði skal birta dómsmálaauglýsingar, svo sem opinberar stefnu 

bi dóms, úrskurði um töku búa til opinberra skipta og áskoranir um kröfulýsingair 
auglýsingar um skiptafundi og skiptalok þrotabúa, nauðungaruppboð og uppboð á 
fasteignum búa, sem skiptaréttur fer með, auglýsingar um vogrek, óskilafé og fundið 
fé, auglýsingar um kaupmála hjóna, lögræðissviptingu og brottfall hennar, lögboðnar 

auglýsingar um félög, firmu og vörumerki, sérleyfi, er stjórnvöld veita, opinber verð- 
lagsákvæði og annað það, er stjórnvöldum þykir rétt að birta almenningi. Einnig 
skal heimilt vera að birta í Lögbirtingablaði auglýsingar og tilkynningar einstakra 
manna. 

4. gr. 
Vafamál um það, hvar birta skuli atriði þau, er í 1—-3. gr. segir, eða hvort erindi 

skuli birt eða eigi, úrskurðar dómsmálaráðherra. 

5. gr. 
Dómsmálaráðuneytið gefur Stjórnartíðindi og Lögbirtingablað út. Ræður dóms- 

málaráðherra mann eða menn til útgáfunnar og segir fyrir um tilhögun hennar. Skylt 
er skrifstofustjórum hvers ráðuneytis að fá útgefanda þegar handrit af hverju því, 
sem afgreitt hefur verið í því ráðuneyti og birta ber í Stjórnartíðindum eða Lög- 
birtingablaði. 

6. gr. 
Kostnaður af útgáfu Stjórnartíðinda og Lögbirtingablaðs telst til skrifstofukostn- 

aðar dómsmálaráðuneytisins, enda kveður dómsmálar áðherra á um gjöld fyrir aug- 
lýsingar, er aðilar eiga að greiða. Einnig getur dómsmálaráðherra sett fyrirmæli um 
annað, er að útgáfu Stjórnartíðinda og Lögbirtingablaðs lýtur. 

Fyrirmælum, er felast í lögum, auglýsingum, tilskipunum, reglugerðum, 
opnum bréfum, samþykktum eða öðrum slíkum ákvæðum almenns efnis, má 
eigi beita, fyrr en birting samkvæmt 1. og 2. gr. laga þessara hefur farið fram, 
nema þau geymi ákvæði algerlega einkamálaeðlis og aðilar hafi komið sér saman um 
það, að skipti þeirra skuli fara eftir óbirtum fyrirmælum. Birt fyrirmæli skulu binda 
alla frá og með 1. degi þess mánaðar, er liðnir eru 3 almanaksmánuðir hið skemmsta 
frá útgáfudegi þess blaðs Stjórnartíðinda, er fyrirmælin voru birt, nema þau geymi 
aðrar ákvarðanir um gildistöku sína. 

8. gr. 
Lög þessi öðlast gildi 1. jan. 1944. Frá sama tíma eru úr gildi felld lög nr. 11 24. 

ágúst 1877, lög nr. 32 16. nóv. 1907 og lög nr. 35 11. júlí 1911, svo og önnur ákvæði í 
lögum, er fara í bága við lög þessi. 

Gjört á Bessastöðum, 16. desember 1943. 

Sveinn Björnsson. 

(L. S.)   
Einar Arnórsson. 

LÖG 

um dómsmálastörf, lögreglustjórn, gjaldheimtu o. fl. í Reykjavík. 

Ríxrsstjóri ISLANDS 

gjörir kunnugt: Alþingi hefur fallizt á lög þessi og ég staðfest þau með sam- 
þvkki minu: 

1. gr. 

Í Reykjavík skulu vera borgardómaraembætti, borgarfógetaembætti, sakadóm- 
araembætti, lögreglustjóraembætti og tollstjóraembætti. — Ríkisstjóri veitir þessi 
embætti, og skulu embættismennirnir fullnægja lögmæltum skilyrðum til skipunar 
í héraðsdómaraembætti. Til veitingar lögreglustjóraembættisins er það enn fremur 
skilyrði, að aðili hafi raunhæfa þekkingu á háttum og stjórn lögreglumanna og skipu- 

lagi lögreglumála. 

2. gr. 
Borgardómari fer með einkamál (sbr. þó 4. gr.), þar á meðal formennsku 

dóma í fasteignamálum, borgaralega hjónavígslu, hjónaskilnaðarmál, kvaðning 

matlsmanna og skoðunar í dómi og utan dóms, skipun opinberra starfsmanna, sem 
hingað til hafa verið skipaðir af lögmanni, og úrskurðun fátækramála. 

3. gr. 

Borgarfógeti fer með fógetagerðir, uppboð, skiptamál, veðmálabókahald, skrán- 
ing firma og félaga, mælingu og skráningu skipa, notarialgerðir, yfirfjárráð, af- 
greiðslu leyfisbréfa til setu í óskiptu búi og alþingiskosningar. 

Þinglýsing sú og aflysing, er í 7. og 13. gr. laga nr. 30 1928 getur, eru afnumdar 
i Reykjavík, enda hefur greinargerð um skjal í veðmálaskrám sama gildi sem þing- 
lýsing og aflýsing höfðu eftir nefndum lagagreinum. Gera skal vikulega skrá um 
öll innrituð og aflýst skjöl, og skal hún liggja frammi á skrifstofu borgarfógeta 
næstu viku, enda getur dómsmálaráðherra ákveðið birtingu hennar vikulega í opin- 
beru blaði.


